
Zastupnik Mirza Čelik je na 5. Radnoj sjednici Skupštine Kantona Sarajevo, održanoj dana, 
27.02.2019. godine, u okviru tačke Dnevnog reda „Poslanička pitanja, inicijative i odgovori“, a u 
skladu sa Poslovnikom Skupštine Kantona Sarajevo, pokrenuo inicijativu prema Ministarstvu za 
rad, socijalnu politiku, raseljena lica i izbjeglice Kantona Sarajevo kako slijedi:

“Da se obezbijede sredstva u iznosu od 900.000,00 KM za kupovinu prostora za 
smještaj djece sa posebnim potrebama, Ilidža”.

ODGOVOR:

U Ministarstvu za rad, socijalnu politiku, raseljena lica i izbjeglice Kantona Sarajevo 
zaprimljena je gore navedena inicijativa zastupnika Mirze Čelika, a koja u okviru ministarstva sa 
pažnjom razmotrena.

U obrazloženju dostavljene inicijative, zastupnik navodi da na području općine Ilidža ima 
ukupno 299 djece sa posebnim potrebama teže i lakše invalidnosti (podatak Službe za rad, socijalna 
pitanja, zdravstvo, izbjeglice i raseljena lica općine Ilidža), te da je Općinsko vijeće Ilidža također 
pokrenulo proceduru za nabavku ovakvog prostora u cilju pomoći roditeljima.

u vezi sa traženim putem pokrenute inicijative, smatramo značajnim istaći činjenicu da su u 
okviru Ministarstva za rad, socijalnu politiku, raseljena lica i izbjeglice Kantona Sarajevo pokrenute 
aktivnosti na iznalaženju sistemskog rješenja dnevnih centara za djecu sa poteškoćama u razvoju.

U tom smislu, značajna je i informacija da Ministarstvo sa ciljem osiguravanja brige i zaštite 
djece i osoba sa invaliditetom, finansijski podržava rad i aktivnosti udruženja koja okupljaju djecu i 
odrasle osobe sa invaliditetom, a koja aktivnosti za svoje članstvo realiziraju na području cijelog 
Kantona Sarajevo. Nadalje, Ministarstvo redovno sufmansira rad i aktivnosti devet udruženja 
okupljenih u Koordinacioni odbor udruženja osoba sa invaliditetom u Kantonu Sarajevo, čiji su 
članovi djeca i odrasle osobe sa različitim vrstama i stepenom invaliditeta i za koje ova udruženja 
realiziraju razne radno-okupacione, edukativne, sportske, kultumo-zabavne i druge prigodne 
aktivnosti. Osim navedenog. Ministarstvo realizacijom javnih poziva podržava između ostalih i 
prigodne projekte drugih udruženja koja okupljaju djecu i odrasle osobe sa invaliditetom (neka 
udruženja usluge korisnicima pružaju u okviru dnevnih centara i radno- okupacionih radionica). 
Također je značajan podatak da ovo ministarstvo u okviru realizacije “Dječije nedjelje”, a koja se 
obilježava svake godine u mjesecu oktobru, finansijski podržava i realizaciju inkluzivnih, sportsko- 
rekreativnih, obrazovnih i drugih aktivnosti koje provode djeca sa invaliditetom i koje se provode 
za ovu djecu.

Iz svega navedenog je vidljivo da Ministarstvo na različite načine podržava aktivnosti 
vladinog i nevladinog sektora koje su usmjerene na poboljšanje položaja djece i odraslih osoba sa 
invaliditetom, te da će u narednom periodu provoditi i aktivnosti na sistemskom rješavanju pitanja 
dnevnih centara za djecu sa poteškoćama u razvoju na području Kantona Sarajevo.

S poštovanjem.
Pripremila: Smaragda Lučkin, stručni savjetnik ^

Kontrolisale: Cica Pljevljak, šef Odjeljenja
Slavica Gorančić, pomoćnik rmnistra ^

Sekretarka Ministarstva, Belma Traikov

Dostavljeno: 
ij Naslovu x2,
2. ministru,
3. a/a.

vveb: http://mrsri.ks.gov.ba 
e-mail: mrsri@mrsri.ks.gov.ba 

Tel: + 387 (0) 33 562-089, Fax: + 387 (0) 33 
562-090

Sarajevo, Reisa Džemaludina Čauševića 1 ^ ISOWM //
^.15 4*0 .

http://mrsri.ks.gov.ba
mailto:mrsri@mrsri.ks.gov.ba



